
VENDIM
Nr.900, Daté 17.05.2022

“PER DHENIEN E DISA REKOMANDIMEVE ENTIT RREGULLATOR TE UJIT
MBI APLIKIMIN PER MIRATIMIN E NIVELIT TARIFOR PER NDERMARRJEN

UJESJELLES KANALIZIME KONISPOL SHA”

Komisioni i Konkurrencés me pjesémarrjen e:

Z. Denar BIBA Kryetar
Znj. Leida MATJA Zv/Kryetar
Znj. Rezana KONOMI Anétar
Znj. Adriana BERBERI Anétar
Z.  Durim KRAJA Anétar

Né mbledhjen e tij té datés 17.05.2022, shqyrtoi ¢éshtjen me:

Objekt: Dhénien e disa rekomandimeve Entit Rregullator té Ujit (ERRU) mbi

aplikimin pér miratimin e nivelit tarifor pér ndérmarrjen Ujésjellés Kanalizime
Konispol SHA.

Bazé ligjore: Neni 24, germa (d) dhe (f); neni 26; neni 69 dhe 70 té ligjit nr. 9121, daté

28.07.2003 “Pér mbrojtjen e konkurrencés”.

Komisioni i Konkurrencés pas shqyrtimit té:

Relacionit mbi aplikimin pér ndryshimin e nivelit tarifor pér Ujésjellés Kanalizime
Konispol SHA.

VEREN SE:

ERRU me népérmjet shkresén nr. 294 prot., daté 01.07.2021, informon Autoritetin e
Konkurrencés mbi Projekt-vendimin e Komisionit Kombétar Rregullator (KKRR) nr.
536 prot., daté 30.12.2021, shogéruar me relacionin shpjegues pérkatés, se ka
pérfunduar procedurén e shqyrtimit dhe miratimit té aplikimit t& ndérmarrjes Ujésjellés
Kanalizime Konsipol SHA pér miratimin e tarifave t& shérbimit té furnizimit me ujé, té
cilat konsistojné né ligjérimin e nivelit té tarifave té kétij sherbimi pér té tre kategorité e
klientéve.

Bazuar né ligjin nr. 8102, daté 28.03.1996 “Pér kuadrin regullator té sektorit té furnizimit
me uje dhe largimit e perpunimit t€ ujérave t&€ ndotura”, i ndryshuar, si dhe aktet nénligjore
té dala né zbatim té tij, ERRU népérmjet strukturés sé saj vendimmarrése, Komisionit
Kombétar Rregullator, miraton ¢gmimet dhe tarifat e shites sé ujit, me shumicé dhe pakicé,



tarifat pér ujérat e pérdorura dhe tarifat e trajtimit té tyre, afatet dhe kushtet e shérbimit,
té ofruara nga operatorét, gé sigurojné ujé per konsum publik.

Bazuar né parashikimet e nenit 21 té ligjit nr. 8102, daté 28.03.1996 “Pér kuadrin
rregullator té sektorit té furnizimit me ujé dhe largimit e perpunimit té ujérave té ndotura”,
i ndryshuar, ERRU duhet t¢ mbrojé konsumatorét nga ¢mimet monopol, té inkurajojé
efikasitetin ekonomik brenda sektorit, duke dhéné sinjale té sakta té ¢mimeve né lidhje
me ofertén e tepért apo té paktét, té pasqyrojné ndryshimet né kosto dhe né aspekte té tjera
midis kategorive té klientéve dhe llojeve té shérbimit dhe té aplikojé politika rregullatore
té subvencionimit ndérmjet kétyre kategorive.

Bazuar né parashikimet e nenit 21 té ligjit nr. 8102, daté 28.03.1996 “Pér kuadrin
tregullator té sektorit té furnizimit me ujé dhe largimit e perpunimit té ujérave té ndotura”,
i ndryshuar, ERRU ka miratuar “Metodologjiné pér vendosjen e tarifave pér shérbimin e
furnizimit me ujé dhe largim e pérpunimin e ujérave té ndotura”. Bazuar né Kkété
metodologji shqyrtimi i aplikimit pér ndryshim tarife fillon me analizén e kostove té
operimit dhe mirémbajtjes, té cilat duhet té jené té justifikueshme, si dhe analizén e
treguesve té performancés. Rritja e tarifave duhet té béhet gradualisht né vitet né vazhdim,
me kusht gé c¢do rritje té pasqyrohet né pérmirésimin e performancés sé shérbimeve.
Tarifat e reja duhet té jené té orientuara drejt kostove té justifikuara, rritjes sé eficencés,
vendosjen e objektivave pérkatés pér pérmirésimin e tyre, si edhe verifikimin e kriterit te
pérballueshmérisé sé pagesés sé faturés sé shérbimeve nga konsumatorét. | gjithé procesi
duhet té shogérohet me transparencé ndaj publikut i cili duhet té informohet ne njé seancé
dégjimore paraprake mbi tarifat e reja qé shogéria synon té aplikojé né propozimin e saj.

Ndérmarrja Ujésjellés Kanalizime Konispol SHA éshté licencuar me vendimin e KKRR
nr. 39, daté 01.06.2018, i ndryshuar, pér té kryer shérbimin e furnizimit me ujé té pijshém
me zoné shérbimi Bashkiné Konispol.

Ndérmarrja Ujésjellés Kanalizime Konispol SHA aplikon pér miratimin e tarifave té
furnizimit me ujé pér heré té paré prané ERRU pas licencimit dhe kérkon té ligjérojé tarifat
gé aktualisht aplikon, si dhe té krijojé gradualisht gendrueshmériné finaniare pér
shogériné pasi té ardhurat aktuale nga tarifat arrijné té mbulojné vetém 59% té kostove té
operimit dhe t& mirémbajtjes.

Informacioni mbi aplikimin si dhe vendimi i KKRR nr. 536, daté 30.12.2021 “Pér fillimin
e procedurés pér shqyrtimin e aplikimit pér ndryshim té tarifave té shogérisé Ujésjellés
Kanalizime Konispol”, jané béré transparente né fagen zyrtare elektronike t¢ ERRU-sé.

Ndérmarrja Ujésjellés Kanalizime Konispol SHA ofron shérbimin e furnizimit me ujé me
treguesit e performancés, perkatésisht: mbulimi me shérbim furnizimi me ujé né nivelin
94.9% té popullsisé né zonén e juridiksionit té saj, uji pa té ardhura né nivelin 35.02%,
norma korrente e arkétimit né 98.5%, operon me 10.9 staf/1000 lidhje dhe me té ardhurat
e gjeneruara mbulon 59 % kostot e O&M.

Niveli tarifor i propozuar nga ERRU, éshté né té njéjtat nivele me ato qé ndérmarrja
Ujésjellés Kanalizime Konispol SHA propozon, duke synuar dhe pérmbushur kriteret e
méposhtme:

e Aplikimin e tarifave té miratuara nga ERRU dhe rregullimin e tyre né té gjithé zonén.

e Pérmirésimin e Treguesit UPA né nivelet 30.3 % staf/1000 lidhje UK, népérmjet
vlerésimit né ményré té sakté té ujit té prodhuar dhe té faturuar bazuar né rritjen e
numrit té lidhjeve, konsumit mesatar mujor dhe parashikimit té veprimtarisé sé
ndérmarrjes pér reduktimin e humbjeve. Pér pérmirésimin e métejshém té treguesit,
ndérmarrja duhet té ndérmarré aksionin pér eleminimin e lidhjeve té paligjshme né
rrjetin shpérndarés dhe riparimin né kohé té defekteve né rrjet.

e Mbulimin e kostove té operimit&mirémbajties deri 56.4% me té ardhurat e gjeneruara
nga aktiviteti e té tjera, té rillogaritura bazar né rritjen e numrit té lidhjeve dhe
konsumit mesatar mujor 12m?, dhe me Kkostot e rivlerésuara pér shkak té rritjes sé
¢cmimit/njési té energjisé elektrike, duke marré pér bazé ¢cmimin mesatar/njési té vitit
2022.

e Pérmbushjen e kriterit té pérballushmérisé pér faturén mujore té konsumatorit familjar
me matés dhe pa matés.

ERRU e gjykon té argumentuar nivelin tarifor t€ propozuar nga ndérmarrja Ujésjellés
Kanalizime Konispol SHA. Pér shkak edhe té ndjeshmérisé sé konsumatorit ndaj rritjes
sé ¢mimeve kété periudhé, né kété aplikim nuk u konsiderua njé variant me tarifa té
unifikuara pér té gjithé zonén apo aplikimi i njé tarife fikse pér disponibilitetin e shérbimit.

Pér vlerésimin e kostove sé arritshme té njé ndérmarrje UK, rregullatori pérdor si bazé
kostot sipas sherbimeve, duke siguruar njé nivel té arsyeshém rritje tarifash né raport me
shérbimin e ofruar si dhe té cilésisé sé shérbimit. Kjo ka sjellé vendosjen e tarifave duke
siguruar gé konsumatorét té paguajné ¢mimin e duhur pér produktin dhe shérbimin qé u
ofrohet.

ERRU né analizén ekonomiko-financiare té saj, ka analizuar drejt dhe ka marré né
konsideraté vetém kostot e justifikuara té paragitura nga ndérmarrja Ujésjellés Kanalizime
Konispol SHA, té cilat pércaktojné nevojat pér té ardhura té ndérmarrjes si faktori bazé
pércaktues né procesin e miratimit té tarifave si dhe ka pércaktuar objektivat e
performancés tekniko-financiare té shogeériseé.

Pér pérmirésimin e performancés financiare dhe té cilésisé sé shérbimeve ndaj
konsumatoréve, ndérmarrja Ujésjellés Kanalizime Konispol SHA, duhet té aplikojé tarifa
té orientuara drejt kostos sé shérbimeve.



PER KETO ARSYE:

Komisioni i Konkurrencés, bazuar né nenin 24, germa (d) e (f), nenin 69 dhe nenin 70 té ligjit
nr. 9121, daté 28.07.2003 “Pér mbrojtjen e konkurrencés”,

VENDOSI:

I. T’irekomandojé Entit Rregullator té Ujit, qé tarifat e ndryshuara gé do té miratohen nga
ERRU pér ndérmarrjen Ujésjellés Kanalizime Konispol SHA, té jené té orientuara drejt
kostos sé shérbimeve, té jené té bazuara né parimin e mosdiskriminimit dhe té jené
transparente né fagen e ERRU-sé.

Il. Ngarkohet Sekretari i Pérgjithshém pér njoftimin dhe ndjekjen e zbatimit té kétij
vendimi.

Ky vendim hyn né fugi menjéheré.

